
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՐՏԻ 19-Ի N 596-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
	
1. Ընթացիկ իրավիճակը և իրավական ակտի ընդունման անհրաժեշտությունը. 
	2021 թվականի դեկտեմբերի 16-ին Ազգային ժողովի կողմից «Հայաստանի Հանրապետության քաղաքացիական օրենսգրքում լրացումներ և փոփոխություններ կատարելու մասին» ՀՕ-397-Ն օրենքի և հարակից օրենքների ընդունմամբ արգելվել է օրենքի ուժի մեջ մտնելուց հետո կառուցված ինքնակամ կառույցների օրինականացումը։ Հաշվի առնելով կատարված օրենսդրական փոփոխությունները` առաջարկվում է Կառավարության` 2015 թվականի մարտի 19-ի N 596-Ն որոշմամբ հստակեցնել ոչ էական շեղումների սահմանումները, որոնք լիարժեք չեն ներառում ավարտական ակտի ստացման ժամանակ ի հայտ եկած էական կամ ոչ էական շեղումների ամբողջական սահմանումները, ինչը ավարտված շինարարական օբյեկտը ոչ էական շեղումների առկայության դեպքում որպես ինքնակամ որակելու ռիսկեր է պարունակում։ Առաջարկվող փոփոխությունների և լրացումների ընդունման պարագայում ակնկալվում է ավարտական ակտի տրամադրման փուլում առավել հստակեցնել այն շեղումների շրջանակը, որոնք հանձնաժողովի կողմից կարող են դիտվել որպես ոչ էական։ Որոշման մեջ փոփոխություններ և լրացումներ կատարելով՝ հնարավորություն է ընձեռնվում ավարտական ակտի ստացման ժամանակ լիարժեք գնահատել օբյեկտի կառուցման ժամանակ էական կամ ոչ էական շեղումները՝ պարզեցնելով պետական գրանցման ժամանակ իրավասու մարմնի կողմից հավելյալ ճշտումների անհրաժեշտությունը:
2. Առաջարկվող կարգավորման բնույթը
	«Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ լրացումներ և փոփոխություններ կատարելու մասին   Կառավարության որոշման նախագծով (այսուհետ` Նախագիծ) առաջարկվում է հստակեցնել ավարտական ակտի տրամադրման ժամանակ դիտարկվող ոչ էական շեղումների վերաբերյալ իրավակարգավորումները, ինչը թույլ կտա կանոնակարգել ավարտական ակտի ստացման ժամանակ ոչ էական շեղումների հստակեցումն ու հանձնաժողովի եզրակացության հիման վրա սահմանել շեղումների էական կամ ոչ էական լինելը` նվազագույնի հասցնելով հանձնաժողովի կողմից հայեցողական մոտեցման դրսևորման հնարավորությունը:
3. Կարգավորման նպատակները, ակնկալվող արդյունքը. 
Նախագծի հիմնական նպատակն է որոշմամբ սահմանված էական և ոչ էական շեղումների ցանկի հստակեցումն ու շինարարությունն ընդունող հանձնաժողովի կազմում որակավորված քարտեզագրող, գեոդեզիստ, չափագրող (հաշվառող),հողաշինարար մասնագետի ներառումը:
4. Իրավական ակտի նախագիծը մշակող պատասխանատու մարմինը, ինչպես նաև, անհրաժեշտության դեպքում, նախաձեռնողի, հեղինակների և մշակմանը մասնակցող անձանց մասին տեղեկություններ.
Նախագիծը մշակվել է Քաղաքաշինության կոմիտեի կողմից: Նախագծի մշակման աշխատանքներին օժանդակել է ՀՀ արդարադատության նախարարությունը:
5. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». 	
Նախագծի ընդունումը բխում է Հայաստանի Հանրապետության կառավարության 2021-2026 թվականների ծրագրի Քաղաքաշինության կոմիտե բաժնի 3.2-րդ կետից: Իրատեսորեն գնահատելով քաղաքաշինության բնագավառում առկա իրավիճակը՝ Կառավարությունը նախատեսում է ավարտական ակտի /շահագործման թույլտվության/ ստացման ընթացակարգի առավելագույնս պարզեցում, ինչի արդյունքում բացառվում է կամայական որոշումներ ընդունելու հնարավորությունը և պարզեցվում պետական գրանցման գործընթացը, ստեղծելով թափանցիկության և հաշվետվողականության և վերահսկողական մեխանիզմներ:  

